
გზამკვლევი, მონაწილეობის შესახებ ინფორმაცია და თანხმობის ფორმა – ძირითადი მონაწილე მხარეებისათვის

შესავალი
ჩვენ გახლავართ გაეროს ბავშვთა ფონდის კონსულტანტები ლინდა შაკერ ბარბერი და ნინო მირზიკაშვილი. გთხოვთ მონაწილეობა მიიღოთ კვლევაში: „ნუტრიციოლოგიის ხარვეზების ანალიზი საქართველოში.“ სანამ დათანხმდებით კვლევაში მონაწილეობას, მნიშვნელოვანია გაეცნოთ ქვემოთ მოცემულ ინფორმაციას. ეს დოკუმენტი გაგაცნობთ კვლევის მიზანს, პროცედურებს, ბენეფიტებს და მოგცემთ სრულ სურათს კვლევის შესახებ. ეს დოკუმენტი ასევე მოიცავს თქვენს უფლებებს ნებისმიერ დროს კვლევის დატოვების შესახებ.  გთხოვთ მოგვმართოთ შეკითხვით, ასეთის არსებობის შემთხვევაში.


მიზანი
ამ ნაშრომის მიზანია ხარვეზების ანალიზის ჩატარება საქართველოში დედათა, ბავშვთა და მოზარდთა კვების სფეროში მარეგულირებელი გარემოს შესწავლის მიზნით. ეს ანალიზი ხელს შეუწყობს საქართველოში ყოვლისმომცველი გეგმის შემუშავებას ნურტიციოლოგიის დარგში, რომელიც ეხმიანება კვების პრობლემების გადაჭრას, გააუმჯობესებს ჯანმრთელობას და სხვა მაჩვენებლებს ქვეყანაში. 

აღწერილობა და ხანგრძლივობა
ამ კვლევის დროს  თქვენ ჩაგიტარდებათ ინტერვიუ და  პასუხი უნდა გასცეთ ისეთ შეკითხვებს, რომელიც ეხება საქართველოში კვების საკითხებს.  ინტერვიუ დასრულება სავარაუდოდ ერთი საათში. ჩვენ ჩავინიშნავთ თქვენს პასუხებს და გვსურს გკითხოთ, რამდენად შესაძლებელია აუდიო ჩანაწერის გაკეთება ინტერვიუს დროს. ინტერვიუში დასმული კითხვები მოცემულია ინტერვიუს სახელმძღვანელოში ქვემოთ. 
მონაწილეობის შეწყვეტა და ჩაწერა 
თქვენი მონაწილეობა ამ კვლევაში მთლიანად ნებაყოფლობითია. თქვენ შეიძლება დატოვოთ კვლევა/ ინტერვიუ ნებისმიერ დროს ყოველგვარი ახსნა განმარტების გარეშე. თუ გადაწყვეტთ კვლევაში მონაწილეობის შეწყვეტას, არავითარი ჯარიმა არ იქნება დაწესებული და არ დაკარგავთ რაიმე სარგებელს.  თქვენი გადაწყვეტილება გავლენას არ მოახდენს გაეროს ბავშვთა ფონდის და თქვენს მომავალ ურთიერთობებზე.

ჩვენს გვაქვს სურვილი გაკეთდეს მოცემული ინტერვიუს აუდიო ჩანაწერი, რათა ზუსტად დავიმახსოვროთ ყველა ინფორმაცია, რასაც თქვენ მოგვაწვდით. ყველა ჩანაწერი შენახული იქნება პასვორდით დაცულ კომპიუტერში. ინფორმაცია გამოყენებული იქნება მხოლოდ მკვლევარების მიერ. თქვენ შეიძლება კვლავ მიიღოთ მონაწილეობა ინტერვიუში, თუკი არ გსურთ ინტერვიუს აუდიო ჩანაწერის გაკეთება. ჩანაწერები განადგურდება ტრანსკრიპტების გაკეთების შემდგომ.
რისკები, დისკომფოტი და ბენეფიტები  
თქვენ შეგიძლიათ არ უპასუხოთ ზოგიერთ შეკითხვას, თუკი ასეთი სურვილი გაქვთ. თქვენი მონაწილეობა კვლევაში არ მოიცავს რაიმე ფიზიკურ რისკს, ემოციურ რისკს ან უსაფრთხოების რისკს ყოველდღიური ცხოვრების რისკის მიღმა. თქვენ არ მიიღებთ უშუალო სარგებელს ამ კვლევაში მონაწილეობისგან, თუმცა თქვენი მონაწილეობა ხელს შეუწყობს ამ კვლევას და ზოგადად საქართველოში კვების საკითხების გაუმჯობესებას.
კონფიდენციალურობა
ყველა შეგროვებული ინფორმაცია გამოყენებული იქნება მხოლოდ კვლევისათვის და გამოიყენებს გაეროს ბავშვთა ფონდი საქართველოში კვების საკითხების ხელშეწყობისათვის. ჩვენ დავიცავთ თქვენს პირად ინფორმაციას, ხოლო კონფიდენციალურობის უზრუნველსაყოფად თქვენი სახელების ნაცვლად გამოყენებული იქნება კოდები. ყველა კოდი და მონაცემი დაცული იქნება პაროლით დაცულ კომპიუტერში. მონაცემთა წვდომა შემოიფარგლება მხოლოდ მკვლევართა გუნდის მიერ. მონაცემები გაანადგურდება UNICEF–ის მიერ გარკვეული პერიოდის შემდეგ. თქვენი კონფიდენციალურობის დაცვა  უზრუნველყოფილია ყველა მიმართულებით, რაც კვლევას უკავშირდება, ეს იქნება  გამოქვეყნებული თუ წერილობითი ანგარიშები. თქვენი სახელი ან სხვა საიდენტიფიკაციო ინფორმაცია არ იქნება გამოყენებული მოხსენებებში ან გამოქვეყნებულ ნაშრომებში. ამასთან, შეხვედრის დროს სხვებთან ერთად ყოფნისას, გთხოვთ, კონფიდენციალური იყოს სხვა მონაწილეთა მიერ მოწოდებული ინფორმაცია.

საკონტაქტო ინფორმაცია
თუკი თქვენ გაქვთ შეკითხვები ანდა ინფორმაცია კვლევის შესახებ, დაგვიკავშირდით. კვლევის დასრულების შემდგომ, ჩვენ მოხარულები ვიქნებით განვიხილოთ კვლევის შედეგები. თუკი გაქვთ კვლევაში მონაწილეობის სურვილი, ხელი მოაწერეთ ქვემოთ მოცემულ თანხმობის ფორმას. 

ლინდა შაკერ ბარბერი, მედიცინის დოქტორი  
e-mail: linda.shaker.berbari@gmail.com    
Skype: linda.shaker.berbari 

ნინო მირზიკაშვილი, საზ. ჯანდაცის დოქტორი
e-mail: n.mirzikashvili@gmail.com
Skype: n.mirzikashvili@gmail.com





თანხმობის ფორმა

კვლევის სათაური: „ნუტრიციოლოგიის ხარვეზების ანალიზი საქართველოში.“

ქვემოთ ხელმოწერით თქვენ ადასტურებთ, რომ გაეცანით კვლევაში მონაწილეობის შესახებ ზემოთ მოცემულ ინფორმაციას და ეთანხმებით აღნიშნულ კვლევაში მონაწილეობას:

სახელი, გვარი 	






გზამკვლევი (კვლევის სახელმძღვანელო)

 ინფორმაცია ინტერვიუერის შესახებ 
1. ინფორმაცია, თუ რას საქმიანობთ (ტიტული, თანამდებობა, რამდენი წელია ამ საქმეს ემსახურებით, თქვენი მთავარი პასუხისმგებლობები)
2. მოგვიყევით თქვენი როლის შესახებ, რომელიც კვების საკითხებს უკავშირდება საქართველოში .

ინფორმაცია ქვეყანაში კვების მდგომარეობის შესახებ
3. თქვენი აზრით, რა არის ქვეყანაში ის ძირითადი პრობლემები, რომლებიც კვებას უკავშირდება? რა არის ყველაზე ხშირად გავრცელებული კვების პრობლემები ბავშვებში, ქალებში, მოზარდებში და ა.შ.? როგორ დაალაგებით კვების საკითხებს პრიორიტეტების მიხედვით? შეგიძლიათ მოგვაწოდოთ წყაროები ან მტკიცებულებები, რომლებიც ადასტურებს ამ საკითხების აქტუალობას?
4. თქვენი აზრით, რომელია ის ძირითადი დეტერმინანტები, რომელიც ქვეყანაში კვების საკითხებს განსაზღვრავს?  (დიეტური ჩვევები, განათლება ნუტრიციოლოგიაში, გარემო, პოლიტიკა და ა.შ.)
5. რამდენად თვლით რომ ქვეყანაში კვება პრიორიტეტულია სხვა სექტორებთან შედარებით (მაგ. სოფლის მეურნეობა და ა.შ.)

არსებული პოლიტიკა, სტრატეგიები, გეგმები და პროგრამები, რომლებიც დაკავშირებულია კვების საკითხებთან საქართველოში 
6. რა არის არსებული პოლიტიკა, სტრატეგიები და გეგმები, რომელიც თქვენს დაწესებულებას აქვს და დაკავშირებული კვების თემებთან? (ახალშობილთა და ბავშვთა კვება, მოზარდები, დედები და ბავშვები, ეტიკეტირება, მერკეტინგი, სასკოლო კვება და ასე შემდეგ) 
7. რა არის არსებული პროგრამები, რომელიც თქვენს დაწესებულება ნერგავს და რა ინფორმირების პროგრამები გაქვთ? რა სერვისებს აწვდით? რა ტრეინინგებს ატარებთ? რამდენი კვების სპეციალისტი გყავთ ამჟამად?  
8. თქვენი დაწესებულების გარეთ, რა პოლიტიკა, სტრატეგიები და გეგმები არსებობს, რომელიც კვების საკითხებს უკავშირდება? 
9. თქვენი დაწესებულების გარეთ, რა კვების პროგრამები არსებობს, რომლის შესახებაც თქვენ გაქვთ ინფორმაცია? 

არსებული პროგრამებისა და ინტერვენციების ფუნქციონირება
10. აღწერეთ ის ფაქტორები, რომლებიც გავლენას ახდენს არსებული პოლიტიკის, სტრატეგიის გეგმებისა და პროგრამების განხორციელებაზე.
11. თქვენი აზრით, როგორ ხდება ქვეყანაში კვების ინტერვენციების ფუნქციონირება და დანერგვა? როგორ ფიქრობთ ეს ინტერვენციები მორგებულია საჭიროებებზე? რამდენად ფიქრობთ, რამდენად კარგად ხდება ინტერვენციების დანერგვა და განხორციელება? რა არის ძირითადი ხარვეზები?
12. რა გამოწვევები და შესაძლებლობებია, რომელიც კვების პროგრამებს უკავშირდება ქვეყანაში? (დააკონკრეტეთ რომელი პროგრამა და რომელი გამოწვევევა და შესაძლებლობა) არსებობს პროგრამები, რომელიც თქვენი აზრით უნდა გაფართოვდეს? 

რეკომენდაციები 
13. თქვენი აზრით, რა რეკომენდაციებია, რათა გაუმჯობესდეს დედათა და ბავშვთა კვება საქართველოში და როგორ უნდა უპასუხოს ქვეყანამ მათ კვების საჭირობებს? 
14. რა კონკრეტული ცვლილებები უნდა განხორციელდეს, რასაც თქვენ ისურვებდით კვების პოლიტიკაში, სტრატეგიაში და პროგრამებში საქართველოში? 

